1、擊壤歌    先秦 佚名
日出而作，日入而息,

鑿井而飲，耕田而食,

帝力于我何有哉。
2、大風歌 　漢朝  劉邦
大風起兮雲飛揚。
威加海內兮歸故鄉。
安得猛士兮守四方！
3、七步詩  三國魏 曹植
煮豆持作羹，漉豉以為汁，
萁向釜下燃，豆在釜中泣；本是同根生，相煎何太急？
4、敕勒歌   北朝 佚名
敕勒川，陰山下。 

天似穹廬，籠蓋四野。 

天蒼蒼，野茫茫， 

風吹草低見牛羊。
5、秋浦歌　 唐朝 李白
白髮三千丈，緣愁似個長。
不知明鏡裏，何處得秋霜。
6、獨坐敬亭山  唐朝李白
眾鳥高飛盡，孤雲獨去閒。
相看兩不厭，只有敬亭山。
7、鹿柴     唐朝 王維
空山不見人，但聞人語響。
返景入深林，復照青苔上。
8、竹里館  唐朝  王維
獨坐幽篁裡，彈琴復長嘯；
深林人不知，明月來相照。
9、絕句    唐朝  杜甫

 兩個黃鸝鳴翠柳，
 一行白鷺上青天。
 窗含西嶺千秋雪，
 門泊東吳萬里船。
10、宿建德江 唐朝 孟浩然
移舟泊煙渚，日暮客愁新。
野曠天低樹，江清月近人。
11、風     唐朝 李嶠
解落三秋葉，能開二月花。
過江千尺浪，入竹萬竿斜。
12、江雪   唐朝 柳宗元
千山鳥飛絕，萬徑人蹤滅。 

孤舟蓑笠翁，獨釣寒江雪。
13、新嫁娘詞  唐朝 王建
三日入廚下，洗手作羹湯；
未諳姑食性，先遣小姑嘗。
14、下江陵    唐朝 李白
朝辭白帝彩雲間，
千里江陵一日還。
兩岸猿聲啼不住，
輕舟已過萬重山。
15、贈花卿    唐朝 杜甫
錦城絲管日紛紛，
半入江風半入雲。 

此曲只應天上有，
人間能得幾回聞。
16、江南逢李龜年 唐 杜甫
岐王宅裡尋常見，
崔九堂前幾度聞。
正是江南好風景，
落花時節又逢君。
17、詠柳   唐朝 賀知章
碧玉妝成一樹高，
萬條垂下綠絲絛。
不知細葉誰裁出， 

二月春風似剪刀。
18、涼州詞  唐朝 王之渙
黃河遠上白雲間，
一片孤城萬仞山。
羌笛何須怨楊柳，
春風不度玉門關。 

19、楓橋夜泊  唐朝 張繼
月落烏啼霜滿天，
江楓漁火對愁眠。
姑蘇城外寒山寺，
夜半鐘聲到客船。
20、清明   唐朝   杜牧   

清明時節雨紛紛，
路上行人欲斷魂， 

借問酒家何處有，
牧童遙指杏花村。
21、春望   唐朝 杜甫
國破山河在，城春草木深。
感時花濺淚，恨別鳥驚心。
峰火連三月，家書抵萬金。
白頭搔更短，渾欲不勝簪。
22、憶江南   唐朝 白居易
江南好，風景舊曾諳。
日出江花紅勝火，
春來江水綠如藍，
能不憶江南？
23、江上漁者
宋朝 范仲淹
江上往來人，但愛鱸魚美。
君看一葉舟，出沒風波裏。
24、梅花    宋朝  王安石
牆角數枝梅，凌寒獨自開。
遙知不是雪，為有暗香來。
25、元日   宋朝 王安石
爆竹聲中一歲除，
春風送暖入屠蘇。
千門萬戶曈曈日，
總把新桃換舊符。
26、四時田園雜興  宋范成大 

晝出耘田夜績麻，
村莊兒女各當家。
童孫未解供耕織，
也傍桑蔭學種瓜。
27、小池   宋朝 楊萬里 

泉眼無聲惜細流，
樹蔭照水愛晴柔。
小荷才露尖尖角，
早有蜻蜓立上頭。
28、鄉村四月 
宋朝 翁卷
綠遍山原白滿川，
子規聲裏雨如煙。
鄉村四月閒人少，
才了蠶桑又插田。
29、西江月  夜行黃沙道中
       宋朝  辛棄疾
明月別枝驚鵲，
清風半夜鳴蟬，

稻花香裡說豐年，

聽取蛙聲一片，

七八個星天外，

兩三點雨山前，

舊時茆店社林邊，

路轉溪橋忽見。

30、嘉泰普燈錄 卷十八
         宋朝 雷庵正受 

千山同一月，
萬戶盡皆春。
千江有水千江月，
萬里無雲萬里天。
31、墨梅    元朝 王冕 

我家洗硯池邊樹，
朵朵花開淡墨痕。 

不要人誇好顏色，
只留清氣滿乾坤。
32、憑闌人 寄征衣 元 姚燧
欲寄君衣君不還，
不寄君衣君又寒；
寄與不寄間，
妾身千萬難。
33、天淨沙 秋思 元朝白樸
孤村落日殘霞，
輕煙老樹寒鴉，
一點飛鴻影下，
青山綠水，
白草紅葉黃花。
34、雁兒落兼得勝令 退隱                        元朝  張養浩
雲來山更佳，雲去山如畫，
山因雲晦明，雲共山高下。
倚杖立雲沙，回首見山家，
野鹿眠山草，山猿戲野花。
雲霞，我愛山無價，
看時行踏，
雲山也愛咱。
35、梧葉兒 嘲謊人 元朝佚名
東村裡雞生鳳，
南莊上馬變牛。
六月裡裹皮裘。
瓦壟上宜栽樹，

陽溝裡好駕舟。

甕來的大肉饅頭，

俺家的茄子大如斗。
36、所見   清朝  袁枚
牧童騎黃牛，歌聲振林樾。
意欲捕鳴蟬，忽然閉口立。 
37、村居   
清朝  高鼎
草長鶯飛二月天，
拂堤楊柳醉春煙。
兒童散學歸來早，
忙趁東風放紙鳶。
38、台灣竹枝詞
           清朝 郁永河
耳畔時聞軋軋聲，
牛車乘月夜中行。
夢迴幾度疑吹角， 

更有床頭蝘蜓鳴。
39、蘭花草  民國 胡適
我從山中來，帶著蘭花草。
種在校園中，希望花開早。
一日看三回，看得花時過。
蘭花卻依然，苞也無一個。
轉眼秋天到，移蘭入暖房。
朝朝頻顧惜，夜夜不相忘。
期待春花開，能將夙願償。
滿庭花簇簇，添得許多香。
40、插秧  民國  詹冰
水田是鏡子
照映著藍天
照映著白雲
照映著青山
照映著綠樹
農夫在插秧
插在綠樹上
插在青山上
插在白雲上
